
η τε εντς ε πα α α ρα πε τα νε εν

ψη λα σα ε που ρα νια ουι α μαν α μα α α

αν ουι α μανα μα αν

Αητέντ΄ς επαραπέτανεν, (δις)
ψηλά σα επουράνεα, ούι αμάν αμάν, ούι αμάν αμάν. (δις)

Είχεν τσαγκία κόκκινα, (δις)
και το τσαρκουλ΄ ν΄ ατ΄ μαύρον, ούι αμάν αμάν, ούι αμάν αμάν. (δις)

Εκράτνεν και σα κάρτζια του, (δις)
παλληκαρί βραχιόνας, ούι αμάν αμάν, ούι αμάν αμάν. (δις)

"Αητέ μ΄ για δος μ΄ α΄ σό κρατείς, (δις)
για πέει με όθεν κείται, ούι αμάν αμάν, ούι αμάν αμάν. (δις)

"Α΄ σό κρατώ κι δίγω ΄σε, (δις)
αρ΄ όθεν κείται λέγω ούι αμάν αμάν, ούι αμάν αμάν. (δις)

Για ποίσον σιδερέν ραβδίν, (δις)
και χάλκενα τσαρούχια, ούι αμάν αμάν, ούι αμάν αμάν.(δις)

κι έπαρ΄ σο χέρι σ΄ τη στράταν, (δις)
κι όλεν το μονοπάτι, ούι αμάν αμάν, ούι αμάν αμάν. (δις)

Ακεί σο πέραν το ραχίν, (δις)
σ΄ελάτια επεκεί μέρος, ούι αμάν αμάν, ούι αμάν αμάν. (δις)

Τραντέλλεναν εσκότωσαν, (δις)
και κείται ματωμένος, ούι αμάν αμάν, ούι αμάν αμάν. (δις)

Μαύρα πουλία τρώγν΄ ατόν, (δις)
και άσπρα τριγυλίσκουν, ούι αμάν αμάν, ούι αμάν αμάν. (δις)

"Φατέστε πουλία μ΄, φατέστε, (δις)
φατέστε τον καρύπιν, ούι αμάν αμάν, ούι αμάν αμάν. (δις)

Σην θάλασσαν κολυμπετής, (δις)
σ΄ ορμάνεα πεχλιβάνος, ούι αμάν αμάν, ούι αμάν αμάν. (δις)

Σον πόλεμον Τραντέλλενας, (δις)
Ρωμαίικο παλληκάριν, ούι αμάν αμάν, ούι αμάν αμάν. (δις)


